
24 მაისი, 2023 წელი 
ადგილი: რედისონ ბლუ ივერია 
 
9:30 – 
10:00 

რეგისტრაცია, დილის ყავა 

10:00 – 
10:15 

მისალმება:  
o რენატა სკარჯიუტე-კერესელიძე, დირექტორის მოადგილე, საქართველოს პოლიტიკის 

ინსტიტუტი 
o ჰეიდი გრაუ, შვეიცარიის კონფედერაციის ელჩი საქართველოში 

 
10:15 – 
11:45 

პანელი 1: ქალი ამომრჩეველი საქართველოში და მათი საჭიროებები პარტიების 
დღის წესრიგში 
 
მოდერატორი: იაგო კაჭკაჭიშვილი, პროფესორი, თბილისის სახელმწიფო უნივერსიტეტი 
 
2024 წლის საპარლამენტო არჩევნების მოახლოებასთან ერთად, უფრო და უფრო საინტერესო 
ხდება, თუ რა სტრატეგიებს აირჩევენ პოლიტიკური პარტიები ელექტორალური წარმატების 
მისაღწევად, და რა საკითხები იქნება მათთვის პრიორიტეტული წინასაარჩევნო მზადების 
პროცესში. მიუხედავად იმისა, რომ არჩევნებამდე ერთ წელზე მეტია დარჩენილი, 
მნიშვნელოვანია, რომ როგორც მმართველმა, ისე ოპოზიციურმა პოლიტიკურმა პარტიებმა 
დაიწყონ ზრუნვა ამომრჩევლის ყველა სეგმენტის კონკრეტული საჭიროებების ჯეროვნად 
ასახვაზე საკუთარ პროგრამებში.  
ცესკოს ოფიციალური მონაცემების მიხედვით, ქართული ელექტორატის 50%-ზე მეტი ქალია. 
ამიტომ ის, რომ პარტიები ხშირად თავიდან იცილებენ საკუთრივ ამ სეგმენტის პრობლემებზე 
საუბარს და საკუთარ დღის წესრიგში შეტანას, ეს შეიძლება პარტიული კონკურენციის ერთგვარ 
ანომალიად მივიჩნიოთ. წარმოდგენილი პანელი აყენებს საკითხს, პასუხობენ თუ არა ქართული 
პოლიტიკური პარტიები საკმარისად ქალი ამომრჩევლის მოთხოვნებს, და ორიენტირდება 
შემდეგ კითხვებზე:  

• რას ელიან ქალი ამომრჩევლები პოლიტიკური პარტიებისგან? 
• რატომ არის მნიშვნელოვანი პოლიტიკური პარტიებისთვის ქალი ამომრჩევლის 

საჭიროებების გააზრება და მათზე რეაგირება? 
• რამდენად ახერხებენ ქართული პოლიტიკური პარტიები ქალი ამომრჩევლის 

საჭიროებების ასახვას საკუთარ დღის წესრიგში? 
• როგორ შეიძლება, საერთაშორისო გამოცდილება და საერთაშორისო აქტორები 

დაეხმარონ პარტიებს ქალ ამომრჩეველთან მუშაობის თვალსაზრისით საქართველოში? 

 
მომხსენებლები:  

• თეონა ყუფუნია, დირექტორის მოადგილე, ეროვნული დემოკრატიული ინსტიტუტი 
(NDI) 

• თამარ საბედაშვილი, საქართველოში წარმომადგენლის მოადგილე, გაეროს ქალთა 
ორგანიზაცია (UN Women) 

• ნინო დოლიძე, აღმასრულებელი დირექტორი, სამართლიანი არჩევნებისა და 
დემოკრატიის საერთაშორისო საზოგადოება (ISFED) 

• თამთა მიქელაძე, დირექტორი, სოციალური სამართლიანობის ცენტრი (SJC) 

11:45 – 
12:00 

შესვენება ყავით 

 
12:00 – 
13:30 

პანელი 2: ქალი პოლიტიკოსები და შიდაპარტიული დემოკრატია 
 
მოდერატორი:  დავით აფრასიძე, პროფესორი, ილიას სახელმწიფო უნივერსიტეტი 
 
იმისთვის, რომ პარტიულ პროგრამებსა და სტრატეგიებში ქალი ამომრჩევლის საჭიროებები 
ადეკვატურად იყოს წარმოდგენილი, გადამწყვეტია ქალი პოლიტიკოსების როლი, მათი 
აქტიურობა წინასაარჩევნო კამპანიის თუ, ზოგადად, პარტიის ხედვის დაგეგმვის პროცესში. 
წარმომადგენლობის ერთგვარი იგივეობრივი მოდელის პრინციპებზე დაყრდნობით, ქალ 
პოლიტიკოსებს შეუძლიათ, უფრო ზუსტად გაიაზრონ ქალი ამომრჩევლის საჭიროებები და 
შეიტანონ ამგვარი საკითხები პარტიების დღის წესრიგში. გენდერული კვოტების პრინციპის 
შემოღებამ ქალი კანდიდატების რიცხვი პარტიულ საარჩევნო სიებში გაზარდა, თუმცა, 
საინტერესოა, როგორ არიან ქალები წარმოდგენილი საკუთარ პარტიებში, და რამდენად აქვთ 
რეალური გავლენა მათ პარტიების დღის წესრიგზე. შესაბამისად, მეორე პანელი განიხილავს 
ქართული პოლიტიკური პარტიების წევრი ქალების როლს პარტიის დღის წესრიგის 
ჩამოყალიბებაში და შიდაპარტიული დემოკრატიის გამოწვევებს ამ მიმართულებით. 
 

• როგორია პარტიების ორგანიზაციული სტრუქტურა და შიდაპარტიული დემოკრატია 
ქალ წევრებთან მიმართებით? 

• რამდენად ადეკვატურია ქართულ პარტიებში არსებული რეალობა, რათა ქალი 
პოლიტიკოსების ხედვები ჯეროვნად იყოს შეტანილი პარტიის პოლიტიკურ დღის 
წესრიგში? 

• რა შეიძლება შეცვალონ პარტიებმა იმისთვის, რათა მაქსიმალურად გაზარდონ ქალი 
წევრების ჩართულობა და მათი ეფექტიანობა პარტიულ საქმიანობაში? 

მომხსენებლები: 
• სალომე კანდელაკი, პოლიტიკის ანალიტიკოსი, საქართველოს პოლიტიკის ინსტიტუტი 

(GIP) 
• ხატია დეკანოიძე, პარლამენტის წევრი, დამოუკიდებელი დეპუტატი 
• ანა ნაცვლიშვილი, პარლამენტის წევრი, პარტია ლელო საქართველოსთვის 
• ანა ბუჩუკური, პარლამენტის წევრი, პარტია გახარია საქართველოსთვის 

 

13:30 – 
14:30 

სადილი 

14:30 – 
16:00 

პანელი 3: ქალი ამომრჩევლის პოლიტიკური ჩართულობა და წახალისების გზები 
 
მოდერატორი:  ლევან ცუცქირიძე, აღმასრულებელი დირექტორი, აღმოსავლეთ ევროპის 
მრავალპარტიული დემოკრატიის ცენტრი (EECMD) 
 
ცენტრალური საარჩევნო კომისიის მონაცემების მიხმედვით, ქალი ამომრჩეველი, როგორც წესი, 
უფრო აქტიურია ხმის მიცემის დროს, ვიდრე მამაკაცი ამომრჩეველი. ეს შეიძლება იმაზე 
მიუთითებდეს, რომ ამომრჩევლს ამ სეგმენტს სჭირდება დამატებითი მექანიზმები, რათა 
საკუთარი საჭიროებები და ხედვა მუდმივად იყოს გაჟღერებული და დანახვადი ქართულ 
პოლიტიკურ პროცესში, განსაკუთრებით, რეგიონებსა და ეთნიკურ უმცირესობებში. თუმცა, 
ქართული პოლიტიკური გარემო ამგვარი მექანიზმების ნაკლებობას განიცდის. პოლიტიკური 
პარტიები ნაკლებად ახერხებენ რეგიონებში, და კონკრეტულად ქალ ამომრჩეველთან 
ჩართულობის უზრუნველყოფას, რისი მიზეზებიც აქტიური კვლევის საგანი უნდა იყოს. პანელი 
ორიენტირდება შემდეგ კითხვებზე: 
 

• როგორია ქალი ამომრჩევლის განწყობები საქართველოში? 
• რა ნაბიჯები შეიძლება გადადგან პოლიტიკურმა პარტიებმა ქალი ამომრჩევლის 

ჩართულობის მეტად წასახალისებლად?  
• პოლიტიკური პარტიების გარდა, როგორ შეიძლება სამოქალაქო საზოგადოების 

გააქტიურება ქალი ამომრჩევლის ნარატივისა და მათი ჩართულობის გაძლიერებისთვის? 
• ქალი ამომრჩევლის მეტად გააქტიურებისთვის რა საერთაშორისო გამოცდილებები 

არსებობს და რისი გამოყენება შეუძლიათ საქართველოს პარტიებსა და სამოქალაქო 
საზოგადოებას წარმატებული მაგალითის სახით? 

 
მომხსენებლები:   

• მარიამ კობალაძე, მკვლევარი, კავკასიის კვლევითი რესურსების ცენტრი (CRRC - 
საქართველო) 

• სონია შიფფერსი, თბილისის ოფისის ხელმძღვანელი, ჰაინრიჰ ბიოლის ფონდი 
• თამარ ბაგრატია, ექსპერტი გენდერის საკითხეში 
• ელენე რუსეცკაია, დირექტორი, დამფუძნებელი, ქალთა საინფორმაციო ცენტრი (WIC) 

16:00 
 

დახურვა 

    

 


